
shrI yAdagiri laxmInRisinha stotram

શ્રીયાદગિરિ લક્ષ્મીનૃસિંહસ્તોત્રમ્ 

નરસિંહ   રમેશ કૃપા જલધે
સુરવૈરિ હિરણ્ય વિદારણતઃ
નરલોક હિતાર્દરતસ્સતતમ્
વિજયીભવ યાદગિરીશ વિભો!॥ ૧॥
કરુણારસપૂર વિધેયતયાઽ
સુરબાલક બાધનિવારણતઃ
સમમેવ વિદારિતવાનસુરમ્
વિજયીભવ યાદગિરીશ વિભો!॥ ૨॥
નરકેસરિ રૂપનિરૂપણતઃ
સુરશેખર રૂપ નિરૂપકતામ્
ગમયન્ શમયન્ નરલોકરુજમ્
વિજયીભવ યાદગિરીશ વિભો!॥ ૩॥
જનતાભિમતાર્પણ શીલપતે
ભવભીત સમુદ્ધરણૈકમતે
સુરનાયક નાયક લોકપતે
વિજયીભવ યાદગિરીશ વિભો!॥ ૪॥
નરલોકભયાનક રૂપમિદમ્
પ્રધિતમ્ રચયન્ નરલોકભિયામ્
સકલસ્યતુ શાંતિ કરોભિમતઃ
વિજયીભવ યાદગિરીશ વિભો!॥ ૫॥
અવતાર ગણેશ્વતિ ચિત્રપદમ્
નરકેસરિ મિશ્રિત રૂપમિદમ્
પ્રકટીકુરુતેઽઘટિતે ઘટનામ્
તવદિવ્યવિધામ્ નરસિંહ   વિભો!॥ ૬॥

કરુણાકલયાખિલ લોકમિદમ્
સકલાર્થ સમૃદ્ધિ રમાભરણમ્
કલયન્ જનિકારણકારણભો
વિજયીભવ યાદગિરીશ વિભો!॥ ૭॥
પિતાશ્રીનૃસિંહઃ   વિભુશ્રીનૃસિંહઃ 
ગતિશ્રીનૃસિંહઃ   ધનમ્ શ્રીનૃસિંહઃ 
ભજેશ્રીનૃસિંહમ્   - ભજે શ્રીનૃસિંહમ્ 
નૃસિંહમ્   ભજે યાદશૈલેશમીશમ્॥ ૮॥
નમેજ્ઞાનમાત્યંતિકો ભક્તિભાવઃ
નમેસાધુચર્યાત્વમેવાસિ સર્વમ્
ઇતીવાપિવિશ્વાસ ઐષઃ ત્વદીયઃ
ત્વદીયોપ્યહમ્ સર્વમેવમ્ ત્વદીયમ્॥ ૯॥
ત્વદીયેસમસ્તે મદીયત્વભાવાત્
ચિરાત્સંભૃતાત્ મોહિતોનાથસત્યમ્
ઇદાનીમ્ તુ લક્ષ્મીશસેવાવિશેષાત્
નિરસ્તમ્ હિ મે મોહજાતમ્ સમસ્તમ્॥ ૧૦॥
અજાનતામયાનાથ! જન્મકોટિશતૈરપિ
કૃતાનિ સર્વપાપાનિ ક્ષંતવ્યાનિ દયામય॥ ૧૧॥
॥ ઇતિ શ્રી વાંગીપુરમ્ નરસિંહાચાર્ય   વિરચિતં
શ્રી યાદગિરિ લક્ષ્મીનૃસિંહ   સ્તોત્રં સમાપ્તમ્॥

